ქართული -ჩემი სახელმწიფო ენაა

დღეს ვერ დაასახელებთ ისეთ ქვეყანას, სადაც ამდენი ეროვნების, რელიგიის და წეს-ჩვეულების მქონე ადამიანი ერთად, ასე მეგობრულად და მშვიდობიანად ცხოვრობდეს. ამასთან ინარჩუნებდეს თავის ენას, რწმენას  და კულტურას-აი ასეთია ჩემი საქართველო, ქვეყანა რომელიც პატივს ცემს ჩემს ღირებულებებს, მე კი ჩემის მხრიდან დიდი პატივითა და სიყვარულით ვპასუხობ მას. ვცდილობ ვისწავლო ჩემი სამშობლოს, ჩემი საქართველოს სახელმწიფო ენა,  გავხდე სრულუფლებიანი მოქალაქე და ჩემი ცხოვრებით და  საქმით  დავამტკიცო ჩემი უდიდესი პატივისცემა და სიყვარული,
სამწუხაროა, მაგრამ ჯერ კიდევ კარგად არ ვიცი ენა იმ ქვეყნისა, რომელსაც სამშობლოს ვუწოდებ. მე ვარ სომეხი და ვცხოვრობ ისეთ რეგიონში სადაც კომპაქტურადაა დასახლებული სომეხი მოსახლეობა, ისეთ რეგიონში სადაც შვიდი ათეული წლის განმავლობაში ქართულის, სახელმწიფო ენის ნაცვლად რუსული ენა  იყო წამყვანი, არ მუშაობდა ქართული ტელევიზია, არ იყო ქართული პრესა, და საერთოდ მხოლოდ არჩევნების დროს თუ გამოჩნდებოდა რამდენიმე ქართველი. სკოლებში ნაკლები ყურადღება ექცეოდა სახელმწიფო ენის სწავლებას და შედეგიც სახეზეა: ჩვენმა მშობლებმა, უფროსმა თაობამ თითქმის არ იცის სახელმწიფო ენა. ეს ჩვენი დიდი ტკივილია.
არა და ქართული ენა ერთ-ერთი უძველესი და ულამაზესი ენაა, ქართული ანბანი ერთერთია მსოფლიოს თოთხმეტ ანბანთა შორის, ეს ის ანბანია, რომელიც მსოფლიო ულამაზეს ანბანთა ხუთეულშია. ქართული ენის უნიკალურობა მის სიმარტივეშია, თითოეულ ასოს ულამაზესი მოხაზულობა და ჟღერადობა აქვს, სულ  33 ასო და ამდენივე ბგერაა, რასაც ვკითხულობთ და ვწერთმ იმას ვამბობთ და გვესმის ეს არის სწორედ მისი ღირსება.
ქართველ ხალხს ხშირად უწევდათ საკუთარი ქვეყნი, ენისა და რწმენის გადასარჩენად ბრძოლა. მტერი და დამპყრობი არასდროს ელეოდა საქართველოს , რადგან კურთხეული მიწის მიტაცება,  ულევი სიმდიდრის ხელში ჩაგდება ყველას უნდოდა, ამის გაკეთება კი ადვილად შეიძლებოდა, ქართველთათვის ენისა და სარწმუნოების წართმევით. ამიტომაც უნგრევდნენ და უბილწავდნენ ეკლესია მონასტრებს, უკრძალავდნენ უმშვენიერესსა და უძველეს ენაზე მეტყველებას. მისი დაცვა კი ქართველთათვის უმნიშვნელოვანესი იყო, და ხშირად ის დიდი მსხვერპლის ფასად უჯდებოდა.  გადაურჩა საუკუნეების შემოტევას  ქართული ენა. გაუძლო ოსმალთა და სპარსთა, არაბთა, მონღოლთა, სხვათა გაუსაძლის ზეწოლას და სარწმუნოებასა და მამულთან ერთად, ენაც შეინარჩუნეს . ასე იყო 1978 წლის 14 აპრილს, როცა ქართველი ერი გამოვიდა თავისი ენის დასაცავად, რათა ქართული ენისათვის სახელმწიფო ენის  სტატუსი შეენარჩუნებინა, ენისა რომელსაც ორ საუკუნეზე მეტი ხნის ისტორია აქვს. ქართველი ერი ეს ის ხალხია, რომელმაც ქართულ ანბანს, უპირველეს წიგნს ,,დედაენას“ ძეგლი დაუდგა

